
аймақтық жағдайларды жинақтайтын аймқтық демографиялық орталықты 

немесе институтты құру қажет [4]. 

Батыс-Қазақстан облысының демографиялық саясатының төмендегідей 

басым бағыттарын шешуді ұсынамыз: 

–халықтың өлім-жітімін төмендету (жол-көлік оқиғалары кесірінен өлім-

жітім көрсеткіштерін төмендету үшін жол инфрақұрылымдарының сапасын 

арттыру, жүрек-қан тамырлары ауруларының алдын-алу профилактикалық 

шараларын жүзеге асыру, ана мен бала өлімін төмендету); 

–халық денсаулығын нығайту, белсенді өмір ұзақтығын арттыру, 

салауатты өмір салтын қалыптастыру үшін жағдайлар жасау (спорттық-

сауықтыру кешендерінің санын кеңейту, мектепке дейінгі және мектеп 

мекемелерін заманауи оқу-спорттық құралдармен жабдықтау, спорт 

клубтарының материалдық-техникалық жағдайын жақсарту, халыққа жаппай 

спортпен айналысу туралы үгіт-насихат жұмыстарын насихаттау және т.б.) ; 

–туу көрсеткіштерн көбейту, оның ішінде отбасында екінші және үшінші 

балалардың туылуы есебінен (отбасылық институттарды нығайту, отбасын 

қолдау жүйесін дамыту, ата-анасының қамқорынсыз қалған балаларды асырап 

алушы отбасыларын қолдау,қорғансыз, атан-анасының қамқорына зру 

балалардың құқын қорғау, жүкті әйелдерге көрсетілетін дәрігерлік көмек 

сапасын арттыру, перинаталдық технологияларды дамыту жне т.с.с);  

–Батыс-Қазақстан облысында оңтайлы көші-қон саясатын жүзеге асыру 

үшін: халқы аз аудандардың халқын сақтап қалу жне өсіру үшін белсенді 

әлеуметтік-экономикалық саясатты жүргізу қажет.  

Демографиялық дамуда оң параметрлерге қол жеткiзу мемлекеттiң 

әлеуметтiк-экономикалық өмiрiнде неғұрлым маңызды аспектiлердiң бiрi 

болып табылады, өйткенi бұл елiмiздiң қорғаныс қабiлетiн және оның 

егемендiгiн қамтамасыз етуге, экономиканың одан әрi өсуi үшiн әлеует жасауға 

жәрдемдеседi. Қоғамның демографиялық дамуын мемлекеттiк реттеу қажеттiгi 

осыдан туындап отыр. Елiмiздiң халқын сандық та, сапалық та ұдайы өсiру рөлi 

мемлекеттiк мүдделер сатысында оның басты орында екендiгiнен туындайды.  

Аңдатпа. Мақалада Қазақстан Республикасындағы сатып алу 

құқығынсыз жалға берілетін тұрғын үйді алу кезіндегі өзекті мәселелер 

қарастырылған. Соның ішінде соңғы жылдары бөлінген жұмыс жасайтын 

жастарға жалға берілетін тұрғын үйлерді беру кезіндегі кемшіліктер мен 

оларды шешу жолдарына, еліміздің жалға тұрғын үй беру негіздерін 

халықаралық тәжірибемен салыстырудағы жетістіктері мен қалыс 

тұстарына мән берілген. Елімізде ҚР Үкіметінің «Нұрлы жер» 

бағдарламасына сәйкес 2018-2021 жылдар аралығында сатып алу 

құқығынсыз жалға берілетін тұрғын үйді беру тетіктеріне назар 

аударылған.  

Аннотация. В данной статье рассматриваются актуальные вопросы 

при получении арендного жилья без права выкупа в Республике Казахстан. В 

том числе недостатки и путь решения переданных в последнее время 

квартир в аренду без права выкупа для работающей молодежи.  

Также приведен сравнительный анализ между нашим государством и 

международными странами при передачи квартир в аренду без права выкупа. 

В контексте автор обратил внимание на некоторые аспекты программы 

Правительства РК «Нурлы жер» об условиях получения квартир в аренду без 

права выкупа в 2018-2021 г.г. 

Abstract. In this article are conserved problem question upon receipt of 

rental housing without the right of redemption in the Republic of Kazakhstan. 

Including flaws and solutions to the recently transferred apartements for rent 

without the right to purchase for working youth. 

Also a comparative analisis between our state and international countries 

when transferring apartements for rent without the right to purchase. 

In the context, the author drew attention on some aspects Government 

programme Republic of Kazakhstan «Nurly Jer» on the conditions for obtaining 

apartments for rent without redemption in 2018-2021 y. 

 

Кілт сөздер: жұмыс жасайтын жастар, жалға берілетін тұрғын үй, сатып 

алу құқығынсыз, «Нұрлы жер», тұрғын үй қоры, тұрғын үй нарығын 

мемлекеттік реттеу. 

Ключевые слова: работающая молодежь, арендное жилье, без права 

выкупа, «Нурлы жер», жилищный фонд, государственное регулирование 

рынка жилья. 

Key words: working youth, rental housing, without repurchase, «Nurly Jer», 

housing fund, state regulation of the housing market. 

 

Қазақстан Республикасы Тәуелсіз ел болып, терезесін дамығын 

елдермен теңестіргелі бері халықтың әлеуметтік тұрмыстық жағдайына аса 

мән беріліп келе жатқанын білеміз. Алайда, тұрғын үйді сатып алуға әрбір 

отбасының шамасы келе бермейтіні белгілі. Мемлекет қоры есебінен 

жалдамалы тұрғын үй беру қазірде жергілікті органдарда түбегейлі қолға 

алынған мәселе болып табылады. Осыған орай, Қазақстанда аймақтарды 

дамыту бағдарламалары жыл сайын іске асыру арқасында, халықтың кейін 

сатып алатын жалдамалы тұрғын үй алуға мүмкіндіктері бар. Бұл 

бағдарламаға халықтың кез-келген санаты қатыса алады. Жалдамалы тұрғын 

үй бойынша қазіргі уақытта үш оператор жұмыс істейді: 

1. «Қазақстанның Тұрғын үй құрылыс жинақ банкі» АҚ; 

2. «Қазақстан Ипотекалық Компаниясы» Ипотекалық Ұйымы» АҚ; 

3. «Самұрық-Қазына» Жылжымайтын мүлік қоры» АҚ. 

Бұл бағдаламаларға барлық қажеттi құжаттармен бiрге өтiнiш берiлген 

кезден бастап, тiзiмдерде белгiленген кезектілік тәртібімен берiледі. Әрине, 

бірінші кезекте бірлескен комиссия құрылып, көмекке мұқтаж жандар, 

мүгедектер және де көп балалы отбасылардың жағдайлары сарапталып, нақты 

қорытынды жасалады [2]. 

Бұл негізде «Нұрлы жер» бағдарламасын мысал ретінде, қарастырсақ 

жалға алу үшін отбасына 40 айлық есептік көрсеткіш мөлшерінде яғни, 101 

000 теңге алты айлық табыс кірген болуы тиіс.Бұл бағдарламаның тиімді де, 

тиімсіз де жағы қоғамда орын алып отырғаны белгілі. Себебі, табыс көзі 

болғанмен, Нұр-Сұлтан қаласы бойынша 2019 жылы, жастар жылына орай, 

жұмыс жасайтын жастарға сатып алу құқығыныз тұрғын үйді жалға беру 

бойынша 1050 пәтерге 6030 тұлға құжат тапсырған, есепке көз жүгіртер 

болсақ, 5 мыңның үстінде адам үйге қол жеткізе алмайды деген болжамды 

беріп отыр [3]. 

Бүгінгі күні бұл мәселелерді шешу жолдарын шетелдермен салыстырса 

шетелдік тәжірибені талдау тұрғын жай құрылысы саласына белсенді қолдау 

көрсетіліп отырғанын көрсетті. Мысалы, Ресей Федерациясы - қазіргі уақытта 

бұл елде 2016-2020 жылдарға арналған "Тұрғын үй" Федералдық нысаналы 

бағдарламасы жұмыс істейді. Беларусь Республикасы - тұрғын үй саясаты 2016-

2020 жылдарға арналған "Тұрғын үй құрылысы" мемлекеттік бағдарламасына 

сәйкес жүргізіледі. Түркия мемлекеті - тұрғын үй саясатын реттеу саласындағы 

негізгі уәкілетті органдары жұмыс жасайды:  

1) Қоғамдық жұмыс және пәтер құрылысы министрлігі (министрлік); 

2) Түркияның тұрғын үй құрылысын дамыту жөніндегі басқармасы 

(ТОКі) болып табылады.Ал, Швейцарияның тұрғын үй саясатының негізі – 

мемлекеттің құрылыс салушыларға және жалға берушілерге қаржылық қолдау 

көрсету, сондай-ақ субсидиялар беру. 

Сурет 1 - Жұмыс жасайтын жастарға сатып алу құқығынсыз жалға пәтер беру 

көрсеткіштері, Нұр-Сұлтан қ.  
Ескерту: [1] әдебиет мәліметтері негізінде автормен құрастырылған 

 

Елімізде жеке меншік ұғымы жылжымайтын мүлікке берілген. Ал, 

Германия мемлекетінде, жеке меншік ұғымы жылжымайтын мүлікке орын 

алмаған. Бұл бір есептен, халықтың жиған тергеніне үй салып шығынданып, 

әлеуметтік жағдайын нашарлатуын төмендететіні сөзсіз. Алайда, аталған 

жағдай тек өркениетті дамыған елдерде ғана орын алып отыр. Елімізде, 

нысаналы топтар немесе өз бетімен жалақысына тұрғын үй алуға жағдайы 

жетпейтін мемлекеттік кәсіпорын не мекемеде жұмыс жасайтын азаматтарға 

ғана жалға тұрғын үй берілетіні анық көрсетілген.  

Елімізде кредиттік тұрғын үй салумен "Самұрық қазына" ҰҚ-ның 

қолдауымен ашылған кірісі төмен отбасыларына арналған "Бақытты отбасы" 

бағдарламасы бойынша Нұр-сұлтан қаласынан 754 арыз түссе, Алматы 

облысынан 591 арыз, Ақтөбе облысынан 498 арыз түскені байқалады, алайда 

соның ішінен Нұр-Сұлтан қаласы бойынша 600 адамға, Алматы облысынан 422 

адамға, Ақтөбе облысынан 355 адамға қарыз беріліп қарыз шарты жасалып, 

арыздары қабылданған. 

Мемлекеттік тұрғын үй – жай қорынан жалға алатын үйге кезекте тұрған 

азаматтардың кезегі интернет ресурстарында жергілікті органдармен 

жаңғыртылмай, өзге кезексіз адамдарға беру жағдайларының орын алуы ащы 

да болса шындық, қоғамда теріс пікір тудырып отыратыны анық. 

Бұл негізде, жергілікті атқарушы органдардың мемлекеттік тұрғын үйді 

жалдауды кезекке қою мен беру кезінде жіберетін заң бұзушылықтарына 

қоғамдық мемлекеттік емес ұйымдар ашып азаматтардан түскен шағымдар 

бойынша жауап таба алатындай жағдайда жеткізсе, еліміздегі жалға тұрғын үй 

берудегі көлеңкелі жағдай бір ізге түсері сөзсіз. «Көш жүре бара түзелер»- деп 

оған бей-жай қарауға болмайды, сын айтылмай, мін түзелмейтіні анық. 

Сурет 2 - Кредиттік тұрғын үй салумен рәсімделген үйлер бойынша құжат 

тапсырғандар мен пәтер алғандар саны, 2019 ж  
Ескерту: [4]әдебиет мәліметтері негізінде автормен құрастырылған  

 

Мемлекеттік тұрғын үй қорынан берілетін жалға берілетін тұрғын үйдің 

«бармақ басты, көз қыстысыз» берілетініне сене алатындай жағдайда болса 

ғана, азаматтардың егемен елдің ертеңіне сеніммен қарауына болар.  

Аталған мәселелерді шешу үшін еліміздегі тұрғын жай мәселесін реттеу 

қажет. Бұл жерде қалай? деген үлкен сұрақ туындайды. Халықаралық тұрғын 

үй беру тәжірибелерін қарасақ, барлық жағдайда да жас отбасылар мен кедей 

отбасылар жас мөлшеріне де қарамастан субсидия немесе жалдамалы тұрғын 

үй алуға бірінші кезекте тұр, ал біздің елімізде, өзіміз келтірген мәлімет 

бойынша олардың табыс көзін растамай, растағанның өзінде жалдамалы тұрғын 

үй алуы өте күрделі.  

